
Helsetilsynet ser nærare på 
tenestetilbodet til personar med 
samtidig rusliding og psykisk 
liding. Vi arbeider etter ein 
fireårsplan for tilsyn med heile 
tenestetilbodet: både sosiale 
tenester, kommunale helse- 
og omsorgstenester og 
spesialisthelsetenester. Som 
første aktivitet gjennomførte vi 
hausten 2015 ei risikovurdering 
for å identifisere dei områda der 
faren for svikt er størst.

Etter eit forarbeid der vi gjekk gjen-
nom tilsynserfaringar, forsking og 
annan kunnskap og andre bidrag frå 
interne og eksterne aktørar, samla vi 
eit fagpanel som var breitt sett saman, 
til ein todagars konsensuskonferanse. 
Fagpanelet arbeidde seg 
fram til dei 13 områda 
der dei meiner det er 
størst fare for svikt.

Fagpanelet meiner at dei 
tre områda med størst 
risiko er:
• manglande samtidig

og integrert
behandling i psykisk
helsevern og
tverrfagleg
spesialisert
rusbehandling

• fråvær av tilpassa
bustad. Her blei det
presisert at tilpassa  
bustad også omfattar 
innhaldet i bustaden, det vil seie dei  
tenestene brukarane får for å meistre 

 kvardagen.
• mangelfull utgreiing, vurdering og

diagnostisering. Fagpanelet meiner
at dette gjeld både rus, psykiatri og
somatikk.

Brukar- og pårøranderepresentantar 
har vore involverte gjennom heile 
prosessen. Som ein del av forarbeidet 
blei det halde møte med fleire brukar- 
og pårørandeorganisasjonar. Organisa-
sjonane bidrog med viktig kunnskap 
og viktige erfaringar om kva som 
sviktar innanfor området. Represen-

tantar frå to 
organisasjonar tok 
også del i fagpane-
let, der dei blant 
anna peikte på at 
det er viktig med 
brukarmedverknad 
og å involvere 
pårørande og anna 
nettverk i behand-
linga.

Resultatet frå 
risikovurderinga er 
summert opp i ein 
eigen rapport og 
blir lagt til grunn 

når Helsetilsynet i 2016 skal plan-
leggje landsomfattande tilsyn som
skal gjennomførast i 2017 og 2018.

Risikovurdering med stort engasjement for brukarane Heimefødsel – kva ventar vi av den ansvarlege jordmora?

